
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН 

ШУӦМ

«Канму учреждение комплекснӧя автоматизируйтӧм серти
автоматизируйтӧм система» Коми Республикаса

канму юӧртан система йылысь

«Коми  Республикаса  канму  юӧртан  системаяс  йылысь»  Коми
Республикаса Оланпас серти Коми Республикаса Веськӧдлан котыр шуис:

1.  Урчитны,  мый  «Канму  учреждение  комплекснӧя
автоматизируйтӧм»  автоматизируйтӧм  система  лоӧ  «Канму  учреждение
комплекснӧя  автоматизируйтӧм серти  автоматизируйтӧм  система»  Коми
Республикаса канму юӧртан системаӧн (водзӧ – «КУКА» КР КЮС).

2. Вынсьӧдны «КУКА» КР КЮС йылысь положение содтӧд серти.
3. Индыны:
1)  «Бухгалтерия  боксянь  могмӧдан  шӧрин»  Коми  Республикаса

канму  казённӧй  учреждениеӧс  «КУКА»  КР  КЮС-са  операторӧн,  коді
котыртӧ да методология боксянь могмӧдӧ «КУКА» КР КЮС выльмӧдӧмсӧ
(сӧвмӧдӧмсӧ) да сыӧн вӧдитчӧмсӧ;

2) «Юӧр технология шӧрин» Коми Республикаса канму асшӧрлуна
учреждениеӧс «КУКА» КР КЮС-са техническӧй операторӧн

4. «КУКА» КР КЮС-са операторлы вынсьӧдны «КУКА» КР КЮС-ӧн
вӧдитчӧм серти юӧрӧн йитчан уджаланарт 2022 вося лӧддза-номъя тӧлысь
1 лунӧдз.

5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса
Веськӧдлан  котырӧн  Юрнуӧдысьӧс  вежысьлы,  коді  кывкутӧ  Коми
Республикаын цифрӧвӧй экономика сӧвмӧдан, юӧртан технологияяс, йитӧд
да юӧр сетан юкӧнъясын ӧтувъя канму политика збыльмӧдӧм вӧсна. 

6. Тайӧ шуӧмыс вынсялӧ сійӧс примитан лунсянь.

Коми Республикаса Веськӧдлан котырӧн 
Юрнуӧдысьӧс вежысь – 
Коми Республикаса экономика сӧвмӧдан
да промышленносьт министр             Э. Ахмеева

Сыктывкар 
2022 вося косму тӧлысь 26 лун 
210 № 



ВЫНСЬӦДӦМА
Коми Республикаса Веськӧдлан котырлӧн

2022 во косму тӧлысь 26 лунся 210 №-а шуӧмӧн
(содтӧд)

«Канму учреждение комплекснӧя автоматизируйтӧм серти
автоматизируйтӧм система» Коми Республикаса

канму юӧртан система йылысь
ПОЛОЖЕНИЕ

I. Панас

1.  Тайӧ  Положениеыс  индӧ  «Канму  учреждение  комплекснӧя
автоматизируйтӧм серти автоматизируйтӧм система» Коми Республикаса
канму  юӧртан  система  (водзӧ  –  «КУКА»  КР  КЮС)  лӧсьӧдан  медшӧр
могъяссӧ,  сылысь  медшӧр уджалан  принципъяссӧ,  тэчассӧ  да  могъяссӧ,
юӧрӧн  йитчӧмын  участвуйтысьяссӧ,  налысь  инӧдъяссӧ  да  кывкутана
могъяссӧ,  «КУКА»  КР  КЮС-ӧ  пырысь  тӧдмӧгъясӧн  вӧдитчыны
позянлунсӧ  сетан  пӧрадок,  найӧс  сетан  пӧрадоксӧ,  а  сідзжӧ  индӧм
тӧдмӧгъяс дорйӧмсӧ могмӧдӧм.

2. Тайӧ Положениеыс лоӧ быть коланаӧн «КУКА» КР КЮС-ын став
участвуйтысьлы.

3.  «КУКА»  КР  КЮС  лоӧ  Коми  Республикаса  канму  юӧртан
системаӧн,  мый  автоматизируйтӧ  Коми  Республикаса  канму
учреждениеясын,  кутшӧмъяс  серти  Коми  Республикаса  олӧмӧ  пӧртысь
власьт органъяс збыльмӧдӧны учредитысьлысь могъяссӧ да уджмогъяссӧ
(водзӧ – ведомствоувса учреждениеяс), кадрӧвӧй учёт, Коми Республикаса
олӧмӧ  пӧртысь  власьт  органъясын  да  ведомствоувса  учреждениеясын
удждон арталӧм, сьӧмкуд (бухгалтерскӧй) да вот учёт да мукӧд финансово-
хозяйственнӧй удж котыртан процессъяссӧ. 

4.  «КУКА» КР КЮС-ӧ пырӧ юӧр,  мый артмӧ Коми Республикаса
олӧмӧ пӧртысь власьт органъяслысь да ведомствоувса учреждениеяслысь
финансово-хозяйственнӧй удж котыртігӧн да збыльмӧдігӧн. 

5. «КУКА» КР КЮС лӧсьӧдан подувъясӧн лоӧны:
1)  «Канму  юӧртан  системаяс  лӧсьӧдан,  сӧвмӧдан,  уджӧ  пыртан,

уджӧдан  да  уджысь  петкӧдан  да  налӧн мыччӧдъяс  базаясын  юӧр водзӧ
видзан пӧрадок дорӧ корӧмъяс йылысь» Россия Федерацияса Веськӧдлан
котырлӧн 2015 во сора тӧлысь 6 лунся 676 №-а шуӧм;

2)  «Коми Республикаса канму юӧртан системаяс йылысь» 2010 во
кӧч тӧлысь 29 лунся 94-РЗ №-а Коми Республикаса Оланпас;

3)  «Коми  Республикаын  электроннӧй  веськӧдлан  котырлӧн
инфраструктура  видзчысянлун  серти  дінму  оператор  йылысь»  Коми
Республикаса Веськӧдлан котырлӧн 2010 во ӧшым тӧлысь 31 лунся 506
№-а шуӧм;



4)  «Коми  Республикаса  канму  юӧртан  да  телекоммуникация  вез
йылысь» Коми Республикаса Веськӧдлан котырлӧн 2011 во рака тӧлысь 21
лунся 60 №-а шуӧм.

6.  «КУКА»  КР  КЮС  лӧсьӧдан  медшӧр  могӧн  лоӧ  ведомствоувса
учреждениеясын кадрӧвӧй учёт, Коми Республикаса олӧмӧ пӧртысь власьт
органъясын да ведомствоувса учреждениеясын удждон арталӧм, сьӧмкуд
(бухгалтерскӧй)  да  вот  учёт  да  мукӧд  финансово-хозяйственнӧй  удж
котыртан процессъяс збыльмӧдӧм да сӧвмӧдӧм, сы лыдын:

1) ведомствоувса учреждениеяслысь финансово-хозяйственнӧй удж,
планируйтан  процессъяс,  учёт  нуӧдан,  отчётносьт  лӧсьӧдан  да  анализ
нуӧдан юкӧнын уджлысь ногтуйсӧ да окталунсӧ кыпӧдӧм;

2)  ведомствоувса  учреждениеяслӧн  группалысь  финансово-
хозяйственнӧй  удж  нуӧдігӧн  веськӧдлан  помшуӧмъяс  примитӧм  да
збыльмӧдӧм вылӧ ӧтувъя уджаланног лӧсьӧдӧм да пыртӧм;

3)  вылынджык  сулалысь  да  контроль  нуӧдысь  органъясӧн
ведомствоувса учреждениеяслӧн удж бӧрся видзӧдан могъяс збыльмӧдӧм.

II. «КУКА» КР КЮС медшӧр уджалан принципъяс,
сылӧн тэчас да могъяс

7. «КУКА» КР КЮС уджалӧ татшӧм принципъяс подув вылын:
1)  «КУКА» КР КЮС котыртӧм да методология боксянь могмӧдан

ӧтувъялун;
2)  «КУКА»  КР  КЮС  централизуйтӧм  классификаторъясӧн  да

справочникъясӧн вӧдитчӧм;
3) «КУКА» КР КЮС-ӧн вӧдитчӧмӧн финансово-хозяйственнӧй удж

збыльмӧдігӧн юӧрсӧ ӧтчыдысь пыртӧм;
4) юӧрӧн йитчыны позянлун, сы лыдын «КУКА» КР КЮС ортсыса

юӧртан системаяскӧд ӧтувтӧм;
5) юӧртан да коммуникация технологияяс подув вылын «КУКА» КР

КЮС-лӧн уджалӧм;
6)  аспас  боксянь  видзчысянлунсӧ  могмӧдӧм  аспас  дорйӧм  дорӧ

корӧмъяс  серти,  кутшӧмъясӧс  урчитӧма  Россия  Федерацияса
оланпастэчасӧн.

ІІІ. «КУКА» КР КЮС тэчас

8.  «КУКА»  КР  КЮС  артмӧ  татшӧм  системаувъясысь,  кутшӧмъяс
пӧвстысь быдӧн пӧртӧны олӧмӧ татшӧм могъяс:

1) «Удждон да кадръяс» системаув:
а) «Кадрӧвӧй учёт» блок:
штатнӧй расписание нуӧдӧм;
кадръяс серти учёт да кадрӧвӧй состав серти анализ;
уджалан йитӧдъяс;
кадръяс серти делопроизводство;



кадрӧвӧй учёт серти отчётносьт;
б) «Удждон арталӧм» блок:
сьӧмӧн могмӧдан ӧшмӧсъяс серти удждон серти учёт;
сьӧм индан да кутан быд пӧлӧс сикасъяс нуӧдӧм;
удждон арталӧм;
регламентируйтӧм вотъяс арталӧм;
персонифицируйтӧм учёт;
регламентируйтӧм отчётносьт лӧсьӧдӧм;
2) «Бухгалтерскӧй да вот учёт» системаув:
юӧр  пыртӧм  да  видзӧм  сэтшӧм  ыдждаын,  мыйта  колӧ  первичнӧй

учётнӧй документъяс оформитӧм да бухгалтерскӧй учёт нуӧдан регистръяс
лӧсьӧдӧм вылӧ;

сьӧмӧн  могмӧдан  ӧшмӧсъяс  серти  сьӧмкуд  (бухгалтерскӧй)  учёт
нуӧдӧм;

первичнӧй документъяс  серти  учёт  нуӧдӧм,  кутшӧм колӧ сьӧмкуд
(бухгалтерскӧй)  учёт збыльмӧдӧм могысь,  сьӧмкуд (бухгалтерскӧй)  учёт
нуӧдан  тшӧтъяслӧн  уджалан  планлӧн  тшӧтъяс  вылын  операцияяс
пасйӧмӧн; 

воӧм первичнӧй учётнӧй документъяс пасйӧм;
мӧдӧдӧм первичнӧй учётнӧй документъяс оформитӧм (бумага вылын

да/либӧ электроннӧя лӧсьӧдӧм);
юӧртан  базаын  лӧсьӧдӧм  первичнӧй  документъяс  электроннӧя

видзӧм;
типӧвӧй бланокъяс вылын бумага вылын чорыд копияяс босьтӧмӧн

учётнӧй мыччӧдъяс  серти бухгалтерскӧй да  вот  учёт  нуӧдан регистръяс
лӧсьӧдӧм;

бухгалтерскӧй да вот учёт, быдсикас ногӧн юклӧмӧн да иерархияӧн
мыччӧдъяс  сетан  стандартнӧй  да  специализируйтӧм  отчётъяс  нуӧдан
регистръяс лӧсьӧдӧм; 

регламентируйтӧм сьӧмкуд (бухгалтерскӧй), вот да статистика серти
отчётносьт, мукӧд отчётносьт лӧсьӧдӧм.

ІV. «КУКА» КР КЮС юӧрӧн йитчӧмын участвуйтысьяс,
юрӧн йитчӧмын участвуйтысьяслӧн инӧдъяс да кывкутана могъяс

9.  «КУКА» КР КЮС юӧрӧн йитчӧмын участвуйтысьясӧн (водзӧ –
участвуйтысьяс) лоӧны:

1) оператор;
2) техническӧй оператор;
3) функциональнӧй администраторъяс:
а)  «Бухгалтерия  боксянь  могмӧдан  шӧрин»  Коми  Республикаса

канму  казённӧй  учреждение,  коді  Коми  Республикаса  олӧмӧ  пӧртысь
власьт  органъяс  серти  функциональнӧя  администрируйтӧ  «КУКА»  КР
КЮС,  налысь  ведомствоувса  казённӧй  учреждениеяссӧ  пыртӧмӧн
(бухгалтерия боксянь централизуйтӧмӧн могмӧдысь организацияяслы);



б) «Юӧр технология шӧрин» Коми Республикаса канму асшӧрлуна
учреждение,  коді  функциональнӧя  администрируйтӧ  организацияяслы,
кодъяс эз кырымавны бухгалтерия боксянь могмӧдӧм вылӧ сёрнитчӧмъяс
Сьӧмкуд  учёт  нуӧдан  тшӧтъяслӧн  план  да  Сыӧн  вӧдитчан  инструкция
серти,  кутшӧмъясӧс  вынсьӧдӧма  Россия  Федерацияса  сьӧм  овмӧс
министерстволӧн 2010 во ӧшым тӧлысь 6 лунся 162н №-а тшӧктӧдӧн;

4) вӧдитчысьяс.
«КУКА» КР КЮС-ӧн вӧдитчысьясӧн вермасны лоны:
а) Коми Республикаса олӧмӧ пӧртысь власьт системаын органъяс;
б)  Коми  Республикаса  канму  учреждениеяс,  кодъяс  серти

учредитысьлысь  могъяссӧ  да  уджмогъяссӧ  збыльмӧдӧны  Коми
Республикаса олӧмӧ пӧртысь власьт органъяс, а сідзжӧ мукӧд организация,
кутшӧмъясӧс индӧма оператор «КУКА» КР КЮС дорӧ йитӧм могысь.

10. Участвуйтысьяслысь инӧдъяссӧ да кывкутана могъяссӧ урчитӧны
тайӧ  Положениеӧн,  операторлӧн  да  техническӧй  операторлӧн  инӧда
актъясӧн,  а  сідзжӧ  участвуйтысьяс  да  техническӧй  оператор  костын
кырымалӧм артмӧдчӧмъясӧн.

11. Участвуйтысьяс могмӧдӧны:
1)  «КУКА»  КР  КЮС-ӧн  вӧдитчан  юалӧмъяс  серти  инӧда  актъяс

олӧмӧ пӧртӧмӧ кутчысьӧмсӧ;
2) юӧрлысь тырвыйӧлунсӧ, збыльлунсӧ да сійӧс дорйӧмсӧ, мый эм

электроннӧй  сообщениеясын,  кутшӧмъясӧс  сетӧны  мукӧд  юӧртан
системаӧн вӧдитчӧмӧн «КУКА» КР КЮС-лӧн медшӧр могъяс вылӧ;

3)  «КУКА»  КР  КЮС  отсӧгӧн  босьтан  да  сетан  юӧрлӧн  торъя
сикасъясӧн вӧдитчыны позянлунсӧ дзескӧдӧм серти Россия Федерацияса
оланпастэчасӧн урчитӧм корӧмъясӧ, этша йӧзлы вӧдитчыны позяна юӧр да
аспас  дорйӧм йылысь корӧмъясӧ  кутчысьӧмсӧ,  кутшӧмъясӧн вӧдитчӧны
«КУКА» КР КЮС-ын.

12.  «КУКА»  КР  КЮС-ӧн  вӧдитчысьяс  могмӧдӧны  «КУКА»  КР
КЮС-ӧн вӧдитчӧмсӧ сьӧмкуд (бухгалтерскӧй) учёт, кадрӧвӧй учёт, удждон
арталӧм,  планируйтӧм,  бюджетируйтӧм,  веськӧдлан  учёт,  вот  учёт  да
мукӧд финансово-хозяйственнӧй удж котыртігӧн. 

13. Участвуйтысьяслысь могъяссӧ опишитӧмыс эм тайӧ Положение
дорӧ содтӧдын. 

V. «КУКА» КР КЮС-ӧ пырысь тӧдмӧгъясӧн вӧдитчыны позянлун
сетан пӧрадок, найӧс сетан пӧрадок, а сідзжӧ

индӧм тӧдмӧгъяс дорйӧмсӧ могмӧдӧм

14. «КУКА» КР КЮС-ӧ позьӧ пырны примитӧм рольяс, кывкутана
могъяс  юклан  да  уджмогъяс  чинтан  принципъяс  подув  вылын,
аутентифицируйтан да авторизируйтан средствоясӧн вӧдитчӧмӧн.

15.  «КУКА»  КР  КЮС-лӧн  юӧртан  ресурсъяс,  кытчӧ  пырӧ  аспас,
найӧс  лӧсьӧдан  тшупӧд  да  ног  вылӧ  видзӧдтӧг  лоӧны  канму  юӧртан
ресурсъясӧн.  Татшӧм  ресурсъяссӧ  чукӧртӧны,  обработайтӧны,  чӧжӧны,



видзӧны  да  сетӧны  гусялунӧ,  ӧтторъялунӧ  да  вӧдитчыны  позянлунӧ
кутчысян условиеяс дырйи.

16. «КУКА» КР КЮС-ын аспас да мукӧд доръян юӧр обработайтан
пӧрадоксӧ ладмӧдӧны Россия Федерацияса оланпастэчасӧн.

17.  КУКА»  КР  КЮС-ӧ  пырысь  мыччӧдъясӧн  вӧдитчан  инӧдъяссӧ
урчитӧ техническӧй оператор «КУКА» КР КЮС-ӧн вӧдитчӧм серти юӧрӧн
йитчан уджаланарт серти, кутшӧмӧс вынсьӧдӧма техническӧй оператор. 

18. «КУКА»  КР  КЮС-ын вӧдитчысьясӧс  авторизуйтӧм  могысь
вӧдитчӧны «логин-пароль» параӧн.

19. Логин да пароль босьтӧм могысь вӧдитчысьяслы колӧ ыстыны
техническӧй  операторлы  заявка  «КУКА»  КР  КЮС-ӧн  вӧдитчӧм  серти
юӧрӧн йитчан уджаланарт серти. 

20.  «КУКА»  КР  КЮС-ын обработайтан  аспассӧ  дорйӧны  «Аспас
йылысь» Федеральнӧй оланпаслӧн корӧмъяс да мукӧд нормативнӧй инӧда
акт  серти  аспас  боксянь  видзчысянлунсӧ  могмӧдан  юкӧнын,  а  сідзжӧ
суйӧрсайса  техническӧй  разведкаясысь  видзчысян  да  юӧр  техническӧя
доръян юкӧнын. 

21.  «КУКА»  КР  КЮС-ын обработайтан аспас  дорйӧны,  а  сідзжӧ
техническӧй  каналъясті  юӧрсӧ  воштӧмысь  дорйӧны,  аспаслысь  найӧс
обработайтігӧн,  видзигӧн  да  связь  каналъясті  сетігӧн  ӧтторъялунсӧ
(модифицируйтӧмсӧ, бырӧдӧмсӧ) да наӧн вӧдитчыны позянлунсӧ торкалӧм
могысь  программно-техническӧя  тӧдчӧмысь  дорйӧны  котыртан
мероприятиеяслысь  комплекс  олӧмӧ  пӧртӧмӧн  да  санкционируйттӧг
вӧдитчӧмысь  юӧрсӧ  доръян  средствоясӧн  вӧдитчӧмӧн,  сы лыдын юӧрсӧ
доръян криптографическӧй средствоясӧн.



«Канму учреждение
комплекснӧя автоматизируйтӧм серти

автоматизируйтӧм система» Коми Республикаса
канму юӧртан система йылысь положение дорӧ

СОДТӦД

«Канму учреждение 
комплекснӧя автоматизируйтӧм серти автоматизируйтӧм система»

Коми Республикаса канму юӧртан системаын
УЧАСТВУЙТЫСЬЯСЛӦН МОГЪЯС

Роль Могъяс
«КУКА» КР 
КЮС-са оператор

1) урчитӧ «КУКА» КР КЮС сӧвмӧдан стратегиясӧ;
2) котыртӧ Коми Республикаса олӧмӧ пӧртысь власьт органъясын да Коми Республикаса канму
учреждениеясын,  кодъяс  серти  учредитысьлысь  могъяссӧ  да  уджмогъяссӧ  збыльмӧдӧны  Коми
Республикаса олӧмӧ пӧртысь власьт органъяс, «КУКА» КР КЮС пыртӧмсӧ да уджӧдӧмсӧ сьӧмкуд
(бухгалтерскӧй) да вот учёт котыртігӧн;
3)  методология  боксянь  могмӧдӧ  «КУКА»  КР  КЮС  ӧнъяӧдӧмсӧ  (сӧвмӧдӧмсӧ)  да  сыӧн
вӧдитчӧмсӧ;
4) видзӧдӧ «КУКА» КР КЮС-ӧн вӧдитчӧм бӧрся

«КУКА» КР 
КЮС-са 
техническӧй 
оператор

1) дасьтӧ «КУКА» КР КЮС-ӧн вӧдитчӧм серти юӧрӧн йитчан уджаланартсӧ;
2)  дасьтӧ  «КУКА»  КР  КЮС-ын  мыччӧдъяслӧн  эталоннӧй  базаяслысь  да  эталоннӧй
конфигурацияяслысь ӧтувъя настройкаяс;
3)  могмӧдӧ  «КУКА»  КР  КЮС-лысь  уджалӧмсӧ  да  техническӧя  могмӧдӧмсӧ  юӧр,  юӧртан
технологияяс  да  юӧр  доръян  юкӧнын  Россия  Федерацияса  оланпастэчасӧн  урчитӧм  корӧмъяс
серти;
4) сетӧ  сервернӧй  вынйӧр «КУКА» КР  КЮС меститӧм вылӧ,  найӧс  уджӧдӧм да  техническӧя
могмӧдӧм серти мероприятиеяс збыльмӧдӧмӧн;



5)  могмӧдӧ  «КУКА»  КР  КЮС-са  компонентъясӧ  выльмӧдӧмъяс  да  «КУКА»  КР  КЮС-лӧн
уджалӧм вылӧ колана мукӧд уджтасулов пуктӧмсӧ;
6)  могмӧдӧ «КУКА» КР КЮС-ын обработайтан мыччӧдъяслысь ӧтторъялунсӧ, наӧн вӧдитчыны
позянлунсӧ да гусялунсӧ,  «КУКА» КР КЮС-ын юӧр боксянь видзчысянлун серти корӧмъяс да
юӧр доръян техническӧй мераяс индӧмӧн;
7) могмӧдӧ  «КУКА»  КР  КЮС-ӧ пырысь  юӧр  да  аспас  дорйӧмсӧ  Техническӧй  операторлысь
мыччӧдъяс обработайтан шӧринын;
8) координируйтӧ  торкалӧмъяс  бырӧдӧм  серти  мероприятиеяссӧ,  кутшӧмъясӧс  эрдӧдісны
Техническӧй операторлысь мыччӧдъяс обработайтан шӧринысь бокын аспас обработайтігӧн, сэк,
кор эм аспас боксянь видзчысянлунлы грӧзлун;
9) сетӧ позянлун пырны «КУКА» КР КЮС-ӧ «КУКА» КР КЮС-ӧн вӧдитчӧм серти юӧрӧн йитчан
уджаланарт серти «КУКА» КР КЮС-са техническӧй операторлысь корӧмъяссӧ участвуйтысьясӧн
олӧмӧ пӧртігӧн: вӧдитчысьяслӧн автоматизируйтӧм уджалан местаяс дорӧ, юӧр доръян средствояс
дорӧ,  сы лыдын юӧр криптографическӧя  дорйӧм дорӧ,  аспас  дорйӧм серти  котыртан-тшӧктан
документъяс дорӧ корӧмъяссӧ олӧмӧ пӧртӧм йылысь справка сетӧм да  «КУКА» КР КЮС дорӧ
йитчӧм йылысь артмӧдчӧм кырымалӧм бӧрын;
10) могмӧдӧ «КУКА» КР КЮС юӧрӧн йитчӧмын участвуйтысьяслысь вӧдитчыны позянлун серти
инӧдъяс торйӧдлӧмсӧ;
11) збыльмӧдӧ «КУКА» КР КЮС-лӧн уджын торксьӧмъяс дырйи уджалан зумыдлунсӧ да ӧдсӧ
кыпӧдӧм могысь мероприятиеяс, «КУКА» КР КЮС-лӧн архитектура да уджалан условиеяс дорӧ
техническӧй  корӧмъяссӧ  индӧмӧн,  «КУКА»  КР  КЮС-лысь  уджалан  ӧд  да  сыын  торксьӧмъяс
дырйи уджалан зумыдлун бӧрся мониторинг нуӧдӧмӧн;
12)  йитӧ  «КУКА»  КР  КЮС  дорӧ  мукӧд  юӧртан  система,  кутшӧмъяс  лӧсялӧны  техническӧй
корӧмъяслы,  «КУКА» КР  КЮС дорӧ  юӧртан  системаяс  йитан  процесслы технология  боксянь
отсалӧмӧн;
13) лӧсьӧдӧ «КУКА» КР КЮС-лысь эталоннӧй базасӧ;
14)  сетӧ консультация отсӧг  юӧрӧн йитчӧмын участвуйтысьяслы «КУКА» КР КЮС-ӧн вӧдитчан
юалӧмъяс серти «КУКА» КР КЮС-ӧн вӧдитчӧм серти юӧрӧн йитчан уджаланарт подув вылын;



15) лӧсьӧдӧ печать формаяслысь да системнӧй документъяслысь шаблонъяссӧ;
16) лӧсьӧдӧ периодическӧй, регламентируйтӧм отчётносьтлысь шаблонъяссӧ;
17)  «КУКА» КР  КЮС-лысь  уджалӧмсӧ  бурмӧдӧм серти  юӧрӧн йитчӧмын участвуйтысьяссянь
вӧзйӧмъяс  босьтігӧн  «КУКА»  КР  КЮС-са  операторкӧд  ӧтвылысь видлалӧ  вӧзйӧмъяссӧ  да
примитӧ найӧс збыльмӧдны коланлун йылысь помшуӧмъяс;
18)  нуӧдӧ  да  администрируйтӧ  «КУКА»  КР  КЮС-ын  справочникъяс  «КУКА»  КР  КЮС-ӧн
вӧдитчӧм серти юӧрӧн йитчан уджаланарт подув вылын;
19) индӧ «КУКА» КР КЮС-лӧн уджалан позянлунъяс дорӧ корӧмъяссӧ

«КУКА» КР 
КЮС-са 
функциональнӧй 
администратор

1)  дасьтӧ  «КУКА»  КР  КЮС-ӧн  вӧдитчысьяслы  сьӧмкуд  (бухгалтерскӧй)  учёт  нуӧдан  ӧтувъя
методика;
2) видлалӧ да сӧгласуйтӧ «КУКА» КР КЮС-ын мыччӧдъяслӧн эталоннӧй базаяслысь да эталоннӧй
конфигурацияяслысь ӧтувъя настройкаяс;
3)  сӧгласуйтӧ  «КУКА»  КР  КЮС-ын выль  печать  формаяс  дасьтӧм  вылӧ  оланпаслы  лӧсялана
заданиеяс;
4) сӧгласуйтӧ ӧнія уджалӧмын «КУКА» КР КЮС бурмӧдӧмсӧ (печать формаяс, обработайтӧмъяс,
отчётъяс,  модульяс  да  мукӧдтор,  кутшӧмъяс  эмӧсь,  бурмӧдӧм)  (коланлун дырйи)  «КУКА» КР
КЮС-ӧн вӧдитчӧм серти юӧрӧн йитчан уджаланарт подув вылын;
5)  сӧгласуйтӧ  «КУКА»  КР  КЮС-лысь  конфигурация  бурмӧдӧмсӧ  (шыбӧльяс  бырӧдӧм,  выль
модульяс дасьтӧм да мукӧдтор) (коланлун дырйи) «КУКА» КР КЮС-ӧн вӧдитчӧм серти юӧрӧн
йитчан уджаланарт подув вылын;
6)  сетӧ «КУКА» КР КЮС-ӧн вӧдитчыны позянлунсӧ  юклӧм серти юӧр «КУКА» КР КЮС-ӧн
вӧдитчӧм серти юӧрӧн йитчан уджаланарт подув вылын;
7)  нуӧдӧ  да  администрируйтӧ  «КУКА»  КР  КЮС-ын  справочникъяс  «КУКА»  КР  КЮС-ӧн
вӧдитчӧм серти юӧрӧн йитчан уджаланарт подув вылын;
8)  сетӧ  консультация  отсӧг  «КУКА» КР КЮС-ӧн вӧдитчан  юалӧмъяс  серти  юӧрӧн йитчӧмын
участвуйтысьяслы «КУКА» КР КЮС-ӧн вӧдитчӧм серти юӧрӧн йитчан уджаланарт подув вылын

«КУКА» КР 
КЮС-ӧн 

1) могмӧдӧ юӧр доръян сертифицируйтӧм средствоӧн, сы лыдын юӧр доръян криптографическӧй
средствоӧн, лицензияа уджтасуловӧн вӧдитчӧмсӧ;



вӧдитчысь 2)  пӧртӧ  олӧмӧ  техническӧй  операторлысь  «КУКА»  КР  КЮС дорӧ  йитӧм  автоматизируйтӧм
уджаланінъяс дорӧ да  «КУКА» КР КЮС-ӧ пырысь юӧр дорйӧм дорӧ корӧмъяссӧ  «КУКА» КР
КЮС дорӧ йитӧм йылысь артмӧдчӧм серти;
3)  финансово-хозяйственнӧй  удж  нуӧдігӧн  сетӧ,  меститӧ  да  выльмӧдӧ  «КУКА»  КР  КЮС-ын
юӧрсӧ  сылӧн компетенцияӧ  пырысь юкӧнын,  юӧрлӧн збыльлун,  тырвыйӧлун да  сійӧс  ас  кадӧ
пыртӧм вӧсна кывкутӧмӧн;
4)  збыльмӧдӧ «КУКА»  КР  КЮС-ӧ пырысь  аспас  обработайтан  пӧрадокӧ  кутчысьӧмсӧ  аспас
доръян юкӧнын Россия Федерацияса нормативнӧй инӧда актъяс да стандартъяс серти, «КУКА» КР
КЮС-са техническӧй операторкӧд ӧтув уджалӧмӧн сэк,  кор эм аспас боксянь видзчысянлунлы
грӧзлун торкалӧмъяс бырӧдан юкӧнын, кутшӧмъясӧс эрдӧдісны аспас обработайтігӧн;
5)  доръян  юӧрсӧ бокӧвӧй йӧзлы сетӧм,  сійӧс паськӧдӧм либӧ воштӧм дырйи дзик пыр юӧртӧ
«КУКА» КР КЮС-са техническӧй операторлы;
6) оз вӧч вӧчӧмторъяс, кутшӧмъяс вермасны вайӧдны  «КУКА» КР КЮС-лысь ӧтторъялунсӧ да
пырны  позянлунсӧ  торкӧмӧ,  а  сідзжӧ  дзик  пыр  юӧртӧ  «КУКА»  КР  КЮС-са техническӧй
операторлы  сы  йылысь,  мый  сылы  лои  тӧдса  бокӧвӧй  йӧзӧн  вӧчӧмторъяс  вӧчны  кӧсйӧмыс,
кутшӧмъяс  вермӧны  вайӧдны  «КУКА»  КР  КЮС-лысь ӧтторъялунсӧ  да  пырны  позянлунсӧ
торкӧмӧ;
7)  вӧдитчӧ  босьтӧм  программно-техническӧй  средствоясӧн  сӧмын  «КУКА»  КР  КЮС  серти
финансово-хозяйственнӧй удж нуӧдӧм могысь, оз сет тайӧ средствояссӧ бокӧвӧй йӧзлы;
8) чукӧртӧ, гижӧ, систематизируйтӧ, стӧчмӧдӧ (выльмӧдӧ, вежӧ), перйӧ, вӧдитчӧ, ыстӧ (паськӧдӧ,
сетӧ), киритӧ, бырӧдӧ «КУКА» КР КЮС-ысь аспассӧ тайӧ Положениеӧн урчитӧм могъясын;
9) кутчысьӧ аспаслӧн гусялунӧ да аспас боксянь видзчысянлунӧ найӧс обработайтігӧн;
10) могмӧдӧ аспас субъектъяслысь, кодъяслысь аспасъяссӧ обработайтӧны «КУКА» КР КЮС-ын,
аспасъяс обработайтӧм вылӧ сӧгласитчӧмсӧ;
11) пӧртӧ олӧмӧ аспас серти операторлысь мукӧд кывкутана могсӧ «Аспас йылысь» 2006 во сора
тӧлысь 27 лунся 152-ФЗ №-а Федеральнӧй оланпас да сы серти примитӧм нормативнӧй инӧда
актъяс, аспас дорйӧм дорӧ корӧмъяс серти

	сьӧмӧн могмӧдан ӧшмӧсъяс серти сьӧмкуд (бухгалтерскӧй) учёт нуӧдӧм;
	первичнӧй документъяс серти учёт нуӧдӧм, кутшӧм колӧ сьӧмкуд (бухгалтерскӧй) учёт збыльмӧдӧм могысь, сьӧмкуд (бухгалтерскӧй) учёт нуӧдан тшӧтъяслӧн уджалан планлӧн тшӧтъяс вылын операцияяс пасйӧмӧн;
	воӧм первичнӧй учётнӧй документъяс пасйӧм;
	ІV. «КУКА» КР КЮС юӧрӧн йитчӧмын участвуйтысьяс,
	юрӧн йитчӧмын участвуйтысьяслӧн инӧдъяс да кывкутана могъяс
	V. «КУКА» КР КЮС-ӧ пырысь тӧдмӧгъясӧн вӧдитчыны позянлун
	сетан пӧрадок, найӧс сетан пӧрадок, а сідзжӧ
	индӧм тӧдмӧгъяс дорйӧмсӧ могмӧдӧм


